
शीलं परहितासक्तिरनुत्सेकः क्षमा धृतिः ।

अलोभश्चेति विद्यायाः परिपाकोज्वलं फलम् ॥ २४ ॥



विवेकरहिता विद्या द्वेषरोषोप्मशोषिता ।

दर्पाशनिनिपातेन हता वल्लीव निष्फला ॥ २५ ॥



एतदर्थं श्रुते बुद्धिं करोति द्वेषदूषितः ।

यद्विवादैः करिष्यामि मानम्लानिं मनीषिणाम् ॥ २६ ॥



त्यक्त्वा प्रशमसंतोषौ विद्यायाः प्रथमं फलम् ।

नानाविपर्ययपथैर्गच्छन्त्यर्थफलार्थिनः ।। २७ ।।



उपकाराय या पुंसां न परस्य न चात्मनः ।

पत्रसंचयसंभारैः किं तया भारविद्यया ।। २८ ॥



अन्यायः प्रौढवादेन नीयते न्यायतां यया ।

न्यायश्चान्यायतां लोभात्किं तया क्षुद्रविद्यया ॥ २९ ॥



स्वजिह्वास्तुतिभिर्नित्यं पत्नीवोद्घाटितांशुका ।

क्रियते या सभामध्ये किं तया धृष्टविद्यया ।। ३०॥



अनुष्ठानेन रहिता पाठमात्रेण केवलम् ।

रञ्जयत्येव या लोकं किं तया शुकविद्यया ॥ ३१ ॥



गोप्यते या श्रुतज्ञस्य मूर्खस्याने प्रकाश्यते ।

न दीयते च शिष्येभ्यः किं तया शठविद्यया ॥ ३२ ॥



परोत्कर्षं समाच्छाद्य विक्रयाय प्रसार्यते ।

या मुहुर्धनिनामग्रे किं तया पण्यविद्यया ॥ ३३ ॥



न तीर्यते यया घोरः संसारमकराकरः ।

नित्यं चित्तानुबन्धिन्या किं तया मोहाविद्यया ॥ ३४ ॥



नित्याभ्यासप्रयासेन जीवितं क्षीयते यया ।

त्रिवर्गस्योपरोधेन किं तया कष्टविद्यया ॥ ३५ ॥



१. 'दोषोष्म क. २. 'अन्य' क. ३. 'अन्यायाः'ग. ४, नीयन्ते' ग.

५. 'कष्ट कख 'दृष्ट' ग. ६. 'लोकान्' ग. ७. 'शाठ्यग.८. 'मकरालयः'ग.
९. इतःप्रभृति श्लोकद्वयं क-पुस्तके नास्ति. १०. 'प्रसङ्गेन' ग.










[image: ]

[image: ]

"https://sa.wikisource.org/w/index.php?title=पृष्ठम्:काव्यमाला_(_षष्ठो_गुच्छकः).pdf/८९&oldid=287464" इत्यस्माद् प्रतिप्राप्तम्


					वर्गः: 	पुष्टितम्




				

			
			
		

		
			

		 ७ नवेम्बर् २०२० (तमे) दिनाङ्के १३:५७ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।



		गोपनीयतानीतिः
	विकिस्रोतः विषयकं
	प्रत्याख्यानम्
	Code of Conduct
	विधिकाराः
	सांख्यिकी
	कुकी का वर्णन
	जङ्गमदूरवाणी-दृश्यम्



		[image: Wikimedia Foundation]
	[image: Powered by MediaWiki]





		

	
 

 

		
		

सामग्री की सीमित चौड़ाई को टॉगल करें







